Teny mitondra fanantenana ...

Andro iray tsy azo hadinoina

Rehefa misy olona iray raiki-pitia, dia miova tanteraka ny laharam-pahamehany eo amin’ny fiainany. Raha misy, ohatra, olona iray angatahina hanao zavatra iray maimaimpoana, dia ampoizina fa hanome fialan-tsiny isan-karazany izy mba tsy hanaovany izany satria hono tsy manam-potoana izy. Kanefa raha toa io olona io raiki-pitia amin’olona iray, dia tsy hanahirana azy mihitsy ny hamoy fotoana ho an’ilay malalan’ny fony!

Toy izany koa ny fifandraisantsika amin’Andriamanitra. Tia ny olombelona Izy, ary tsy ireo olona manao ny tsara ihany no tiany. Ary ny hetahetam-pony dia ny hanokana fotoana hiarahana amintsika tsirairay. Zava-dehibe tokoa ho Azy izany ka nanokana andro iray ho an’izany fiarahantsika Aminy izany Izy, dia ilay andro antsoina hoe Sabata.

Noharian’andriamanitra
Ny Sabata dia tsy zavatra azo tsapain-tànana toy ny vato, ny zava-maniry, na ny biby. Ny Sabata dia toy ny tsingerin-taonantsika. Fantatra izany, fantatra ny datiny, saingy tsy hita maso na azo tsapain-tànana izany.
Na izany aza anefa dia tafiditra ao anatin’ny planin’ny famoronana nataon’Andriamanitra ny Sabata, toy ny vato, ny zava-maniry sy ny biby. Nandritra ny henemana voalohany no namoronan’Andriamanitra ireny, ary ambaran’ny Baiboly fa tamin’ny andro fahafito dia “nitsahatra tamin’ny asany rehetra”
 Andriamanitra. Arak’izany, ny Sabata dia anisan’ireo zavatra noharian’Andriamanitra tamin’ny famoronana.
Kanefa raha nitsahatra tamin’ny andro Sabata Andriamanitra dia tsy hoe satria vizana Izy na nila natory kely satria sasatra. Ny fitsaharan’Andriamanitra nandritra izany andro izany dia fitsaharana ara-panahy. Izany fotoam-pitsaharan’Andriamanitra izany dia niombonany tamin’ny taranak’olombelona. Misy olona sasany milaza fa ny tantaran’ny famoronana dia tsy ahitana didy mitaona ny olona hitandrina ny Sabata, noho izany dia tsy fantatry ny olona ny Sabata tamin’izany fotoana izany. Kanefa Jesosy dia manambara fa “ny Sabata no natao ho an’ny olona.”
 Sarotra ny hino fa nanao zavatra manokana ho an’ny olona Andriamanitra kanefa avy eo dia hadinony ny nampahafantatra izany taminy!
Iray amin’ny Didy Folo
Misy olona sasany aza milaza mihitsy fa ny Sabata dia tsy fantatry ny olona rahatsy taorian’ny nivoahan’ny Israelita avy tany Egypta. Milaza izy ireo fa “teo an-tendrombohitra Sinaï no nanomezana voalohany ny didy momba ny Sabata, noho izany dia teo no fotoana voalohany nanombohana ny fitandremana azy.”

Kanefa ny didy fahefatra dia mandidy antsika hoe: “Mahatsiarova ny andro Sabata.”
 Mazava loatra fa tsy misy olona homena didy hahatsiaro zavatra iray izay tsy mbola nisy tany aloha.
Ny didy fahefatra dia manambara amintsika ihany koa n,y antony tokony hitandremantsika ny Sabata. “Fa henemana no nanaovan’i Jehovah ny lanitra sy ny tany sy ny ranomasina mbamin’izay rehetra ao aminy, dianitsahatra Izy tamin’ny andro fahafito; izany no nitahian’i Jehovah ny andro Sabata sy nanamasinany azy.”
 Ny Sabata dia tsangam-baton’ny famoronana, fahatsiarovana ny nahaterahan’izao tontolo izao. Ny Sabata dia toy ny tsingerin-taonan’ity planeta misy antsika ity.

Jesosy sy ny Sabata

Nitandrina ny Sabata i Jesosy, ary toy izany koa ireo apôstôliny. Ambaran’ny Baiboly fa ny fahazarany diany nandeha nivavaka tany amin’ny synagoga rehefa Sabata.
 Ary koa, ny ssany amin’ireo fahagagana lehibe indrindra nataony dia notanterahiny tamin’ny andro Sabata. Indrisy anefa, ireo mpitondra fivavahana tamin’ny andron’i Jesosy dia namorona fitsipika sy lalàna maro manodidina ny Sabata, anisan’izany ny lalàna mandrara ny fanasitranana ny marary mandritra ny andro Sabata. Vokatr’izany dia tonga enta-mavesatra ny andro Sabata. Jesosy kosa dia nanasitrana ny marary tamin’ny andro Sabata. Tiany naseho fa ny Sabata dia androm-pifaliana. Ny Baiboly dia manasa antsika hanao ny Sabata ho andro firavoravoana.
 Nanome ohatra ny amin’izany i Jesosy.
Ny Sabata sy ny Alahady

Iarahantsika mahalala fa ny ankamaroan’ny kristiana dia mihevitra fa ny Alahady no andro masina fa tsy ny Sabotsy, izay Sabata ara-Baiboly. Raha anontaniana azy ireo ny anton’izany, dia maro no hamaly fa i Jesosy sy ireo apôstôly no nanova ny andro fitsaharana tsy ho ny Sabotsy intsony fa ny Alahady. Kanefa raha karohina ao amin’ny Baiboly, hatramin’ny voalohany ka hatramin’ny farany, dia tsy hisy porofo hanamarina izany.
Ho an’ny kristiana maro dia ny Alahady no “andron’ny Tompo.” Kanefa Jesosy dia nanambara fa Izy no “Tompon’ny Sabata,”
 ary ny didy fahefatra dia miantso ny andro fahafito hoe “Sabatan’i Jehovah.”
 Hita miharihary fa ny andro fahafito amin’ny herinandro – fa tsy ny Alahady, andro voalohany – no andron’ny Tompo.
Raha ny marina, ny fitandremana ny Alahady ho solon’ny Sabotsy dia nanomboka taona maro taorian’ny nahafatesan’ny apôstôly farany, ary afaka zato taona mahery taorian’izay vao nanomboka nahazo vahana.

Misy olona manontany tena raha toa noho ny fisian’ny fiovan’ny tetiandro tao anatin’izay roa arivo taona lasa izay no nampiova ny tsingerin’ny herinandro. Ny valiny dia TSIA. Ny Sabotsy izay fantatsika ankehitriny no andro fahafito amin’ny herinandro hatramin’ny andron’ny Baiboly.
Koa ankehitriny, manolotra ho anao izany fanomezana tena miavaka izany Andriamanitra, dia ny Sabata. Ekenao ve ny handray izany am-pifaliana?

*
*
*

AHOANA NO FOMBA FITANDREMANA NY SABATA?

Maro ireo olona mametra-panontaniana mikasika ny fomba fitandremana ny Sabata. Tsy manome antsika toromarika mivantana maro ny Baiboly, kanefa indreto misy tolo-kevitra vitsivitsy:

Mitsahara. Ambaran’ny didy fahefatra fa amin’ny andro Sabata dia tsy tokony hiasa isika.
 Tokony haatontsika ireo asa aman-draharaha fanaontsika andavanandro; ireo vehivavy mpikarakara tokantrano dia hampitsahatra ny raharaha fanaony: ny fanaovana lakozia, ny fanadiovana, ny fiantsenana.
Manaova asa soa. Jesosy dia nanasitrana ny marary tamin’ny andro Sabata, na dia tsy nankasitrahan’ireo mpitondra fivavahana tamin’izany andro izany aza izany. Nasehony tamin’izany fa ny andro Sabata dia andro fanaovan-tsoa ihany koa.

Mankanesa any am-piangonana mba hivavaka amin’Andriamanitra. Tamin’ny andro Sabata i Jesosy sy ny mpianany dia nankao amin’ny synagoga, izay mitovy amin’ny “fiangonantsika” ankehitriny.

Mahaiza mifaly amin’io andro io. Ny Sabata no tokony ho androm-piravoravoana indrindra amin’ny herinandro. Andriamanitra dia manasa antsika hanao azy ho “fahafinaretana.”
 Mety hahasoa ny fanarahana toromarika sasantsasany, kanefa aoka tsy hotambesarantsika fitsipika maro ny Sabata ka ho tonga enta-mavesatra.
*
*
*

Efa noheverinao ve fa mety hanova tokoa ny fiainana ny fandinihana ny Baiboly isan’andro? Mety hahitanao fahasambarana sy fiadanam-po ary fahombiazana kokoa ny fanaovanao izany.

Nahoana moa raha andramana?

Hahafahanao manaraka maimaim-poana fianarana Baiboly, na hahazoanao lisitr’ireo tolotra hafa dia antsoy ny:

454 7467/ 467 03292 na manorata amin’ny:

La Voix de l’Espérance, BP 18, Rose Hill

Email: voixde.lesperance@yahoo.com
Adiresy hafa:

Anarana:_____________________________ Tel.:_____________________________

*
*
*

Maniry hisoratra anarana amin’ny fianarana Baiboly amin’ny alalan’ny taratasy ifandefasana aho:

Anarana sy Fanampiny: .................................................................................................................

Adiresy: .................................................................................................................

Tel.: .................................................................................................................

Mailaka: .................................................................................................................

Ity tapakila ity dia alefaso amin’ity adiresy manaraka ity:

La Voix de l’Espérance, BP 18, Rose Hill

Na amin’ny:

Mailaka: voixde.lesperance@yahoo.com
*
*
*

Fanilon'ny tongotro Sy fanazavana ny lalako ny teninao.

Salamo 119:105

*
*
*

